
Врз основа на член 9 став (2) од Законот за данок на добивка („Службен весник на Република 
Македонија“ бр.112/14), министерот за финансии донесе 
 
 

ПРАВИЛНИК ЗА НОРМИРАНИTE ИЗНОСИ НА КАЛО, РАСТУР, КРШ И 
РАСИПУВАЊЕ НА СТОКИ И ОДДЕЛНИ ПРОИЗВОДИ УТВРДЕНИ ЗА СЕКОЈА 

СООДВЕТНА ГРАНКА ЗА ДАНОЧНИ ЦЕЛИ 
 

Член 1 
 Со овој правилник се пропишуваат нормираните износи на кало, растур, крш и расипување на 
стоки и одделни производи за секоја соодветна гранка за даночни цели. 
 

Член 2 
 Нормираниот износ на кало, растур, крш и расипување се изразува во процент од количината на 
стоката која во одреден даночен период е набавена, преработена, произведена или продадена. 
 Нормираните износи на кало, растур, крш и расипување во трговијата се дадени во Прилог 1 кој е 
составен дел на овој правилник. 
 Нормираните износи на кало, растур, крш и расипување во угостителството се дадени во Прилог 
2 кој е составен дел на овој правилник. 
 Нормираните износи на кало, растур, крш и расипување во градежништвото се дадени во Прилог 
3 кој е составен дел на овој правилник. 
 Нормираните износи на кало, растур, крш и расипување во земјоделството, прехранбената 
индустрија, производството на тутун и преработки од тутун се дадени во Прилог 4 кој е составен дел на 
овој правилник. 
 Нормираните износи на кало и растур при складирање и промет на нафта и нафтени деривати се 
дадени во Прилог 5 кој е составен дел на овој правилник. 
 

Член 3 
 Со денот на отпочнувањето на примената на овој правилник, престанува да важи Правилникот 
за нормираните износи на кало, растур, крш и расипување на стоки и одделни производи утврдени за 
секоја соодветна гранка за даночни цели („Службен весник на Република Македонија‘‘ бр.106/13). 
 

Член 4 
 Овој правилник влегува во сила наредниот ден од денот на објавувањето во „Службен весник на 
Република Македонија“, а ќе отпочне да се применува од 1 јануари 2015 година со утврдување на 
добивката за деловната 2014 година. 
 
 
 
      Бр. 20-39939/1 
19 ноември 2014 година         Министер за финансии, 
        Скопје                                                   м-р Зоран Ставрески, с.р.

